
梅花屋

作者：王冕　元

本作品收錄於《列朝詩集/甲前05》

荒苔叢筿路縈回，繞澗新栽百樹梅。

花落不隨流水去，鶴歸常帶白雲來。

買山自得居山趣，處世渾無濟世材。

昨夜月明天似水，嘯歌行上讀書臺。

〈飯牛翁即煮石道者。閒散大夫新除也。山農近日號。老村南園種菜時稱呼。元章字，

冕名，王姓。今年老異於上年，鬚髮皆白，腳病，行不得，不會奔趨，不能諂佞，不會

詭詐，不能干祿仕，終日忍飢過，畫梅作詩，讀書寫字，遣興而已。自喝曰：「既無知

己，何必多言？呵呵。」〉

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

